Lege di 22 de dezémber dl 2017, n. 219

Normes en materia de conséns informé y de desposiziuns de tratamént.

Gaséta Ofiziala di 16 de jend dl 2018, n. 12

Art. 1 Conséns informé

1. Tl respet di prinzips preodds dai articui 2, 13 y 32 dla Costituziun y di articui 1, 2 y 3 dla
Cherta di dérc fondamentai dl'Uniun europeica scona chésta lege le dért ala vita, ala sanité, ala
dignité y al'autodeterminaziun dla porsona y stabilésc che an ne pd nia scomencé o ji inant cun n
tratamént sanitar sce al n'é nia le conséns Iéde y informé dla porsona interessada, ater co ti caji ods
espressaménter danfora dala lege.

2. Al végn sostigni y valorisé le raport de cura y de créta danter paziént y dotur che é basé sén
le conséns informé te chél che al réia adom la liberté de dezijiun dl paziént y la competénza,
I'autonomia profescionala y la responsabilité dl dotur. Che che laora tl ciamp dla sanité y fej pert de
n'echipa sanitara porta pro al raport de cura, alad6 de slies competénzes. Sce le paziént 6 végnel
ince trat ite te chésc raport sii familiars o la pert dl'uniun zivila o le partner de vita o na porsona de
créta dl paziént.

3. Vigni porsona & le dért da savéi scioche ara std cun siia sanité y da gni informada te na
manira completa, ajornada y da capi por ci che reverda la diagnosa, la prognosa, i benefizi y i ris¢
dles vijites diagnostiches y di trataménc sanitars da dant, sciéche ince por ci che reverda les
alternatives poscibles y les conseguénzes tl caje che al végnes refodé n tratamént sanitar y vijites
diagnostiches o renunzié a dot chésc. Ara po refodé daldot o en pert da ciafé personalménter
chéstes informaziuns y nominé na porsona de familia o de créta che dess les ciafé y porté a
espresciun impede éra le conséns, sce le paziént ¢ inscid. La refiisa o la renunzia da ciafé les
informaziuns y la nominaziun eventuala de na porsona inciariada végn registrades tla tascia clinica y
tl fascicul sanitar eletronich.

4. Le conséns informé végn damané tles manires y cun i stroménc pli adata ales condiziuns dI
paziént y documenté por scrit o tres registraziuns video o, sce la porsona 4 n handicap, tres injins
che ti conzed da comuniché. Le conséns informé porté a espresciun te ci forma chessi végn metii tla
tascia clinica y tl fascicul sanitar eletronich.

5. Vigni porsona che é bona da agi a le dért da refodé daldot o en pert, tla manira preodiida dal
coma 4, vigni vijita de diagnosa o tratamént sanitar o perts singoles de chésc che végn aconsié dal
dotur por slia patologia. Impli 4ra ince le dért da revoché te vigni momént, tla manira preodiida dal
coma 4, le conséns che ara 4 dé, ince sce chésc porta al'interuziun dl tratamént. Alado6 de chésta lege
végn l'alimentaziun y l'idrataziun artifiziales conscidrades trataménc sanitars, deache al végn dé ite
nudrimént cun l'ailit de injins medics son prescriziun dl dotur. Sce le paziént renunziéia o refodéia i
trataménc sanitars che va debojégn por che al suravires, ti mostra so le dotur a d'él y, sce al é a 6na,
a si familiars les conseguénzes de chésta dezijiun y les alternatives poscibles y proméi mosores de
sostégn por le paziént, s'anuzan ince di sorvisc de assisténza psicologica. Independentaménter dala
poscibilité dl paziént da mudé siia orenté végn l'azetaziun, la revocaziun y la refodada anotades tla
tascia clinica y tl fascicul sanitar eletronich.



6. Le dotur méss respeté la orenté portada a espresciun dal paziént da refodé le tratamént
sanitar o da renunzié a chésc y de conseguénza ne n'al nia na responsabilité zivila o penala. Le
paziént ne pd nia preténe trataménc sanitars che va cuntra la lege, la deontologia profescionala o les
bones pratiches clinich-assistenziales; tl caje de de te ghiranzes ne & le dotur nia oblianzes
profescionales.

7. Tles situaziuns d'emergénza o de prescia garantésc le dotur y che che fej pert dl'echipa
sanitara les cures che é debojégn tl respet dla orenté dl paziént, tan inant che ara va da la capi porvia
de siies condiziuns cliniches y dles zircostanzes.

8. Le témp dla comunicaziun danter dotur y paziént é témp de cura.

9. Vigni strotora sanitara publica o privata garantésc cun sties modalités d'organisaziun che al
végnes atué daldot y coretaménter i prinzips preodis da chésta lege y assiguréia inscio che i paziénc
ciafes les informaziuns che 6 ester y che le personal végnes formé te na manira adeguada.

10. La formaziun de basa y permanénta di doturs y dles atres porsones che eserzitéia
profesciuns sanitares tol ite la formaziun ti ciamps dla relaziun y comunicaziun cun le paziént, dla
terapia dl dolur y dles cures paliatives.

11. Al resta impé l'aplicaziun dles normes speziales che regolamentéia I'acuisiziun dl conséns
informé por certes aziuns sanitares o certi trataménc sanitars.

Art. 2

Terapia dl dolur, proibiziun de ostinaziun irajonora ala cura y dignité tla fasa finala dla vita

1. Cun l'ailit di mesi adata ala situaziun dl paziént méss le dotur se dé da fa por alisiré sia
soferénza, ince sce le paziént refodéia le conséns al tratamént sanitar dé dant dal dotur o le
revochéia. Por chésc fin végnel dagnora garanti na terapia dl dolur adatada, a 6na cun le dotur de
medejina generala y tres la prestaziun dles cures paliatives preodiides dala lege di 15 de merz dI
2010, n. 38.

2. Ti caji de n paziént cun na burta prognosa che méss tosc fa cunt cun la mort o sce la mort é
daimprd méss le dotur se astigni da tigni pro te na manira irajonora a oréi soministré cures y
trataménc che n'é por nia o é fora de moséra. Sce les soferénzes ne respogn nia ai trataménc
sanitars po le dotur adoré la sedaziun paliativa sota permanénta adém cun la terapia dl dolur, cun le
conséns dl paziént.

3. L'adoranza dla sedaziun paliativa sota permanénta o slia refodanza végn motivades y
anotades tla tascia clinica y tl fascicul sanitar eletronich.

Art. 3

Porsones de méndra eté y porsones nia bones da capi y oréi



1. Tl respet di dérc preodis dal articul 1, coma 1 4 la porsona de méndra eté o nia bona da capi
y oréi le dért de valorisaziun de slies capazités de comprenjiun y de dezijiun. Alado de chéstes
capazités méssera ciafé informaziuns son les dezijiuns che reverda siia sanité por gni mettda tla
condiziun da porté a espresciun siia orenté.

2. Le conséns informé al tratamént sanitar dla porsona de méndra eté méss gni porté a
espresciun o refodé dales porsones che eserzitéia la responsabilité de geniturs o dal ghirau a na
moda da tigni cunt dla orenté dla porsona de méndra eté, alad6 de slia eté y de so degré de
maturité, y cun le fin dla sconanza dla sanité psicofisica y dla vita dla porsona de méndra eté tl
respet plégn de sta dignité.

3. Le conséns informé dla porsona interdita aladé dl articul 414 dl codesc zivil végn porté a
espresciun o refodé dal ghirau, do avéi aldi, sce al é poscibl, la porsona interdita cun le fin dla
sconanza dla sanité psicofisica y dla vita dla porsona tl respet plégn de siia dignité.

4. Le conséns informé dla porsona inabilitada végn porté a espresciun da d'éra instéssa. Tl caje
olache al é gnii nominé n aministradu de sostégn y te siia nominaziun végnel odi danfora
I'assisténza che va debojégn o ma la rapresentanza te chestiuns sanitares, végn le conséns informé
porté a espresciun o refodé ince o ma dal aministradu de sostégn, tl respet dla orenté dla porsona
benefiziada alado de so degré de capazité da inténe y da oréi.

5. Tl caje olache le rapresentant legal dla porsona interdita o inabilitada o I'aministradu de
sostégn, sce al n'é nia les Desposiziuns de tratamént preodiides dal articul 4, o le rapresentant legal
dla porsona de méndra eté refodéia les cures racomanades, mo le dotur mina indere che chéstes
sides adatades y vais debojégn, él le vicar de ghiravanza che méss té na dezijiun sén domanda dl
rapresentant legal dla porsona interessada o dles porsones preodiides dai articui 406 y suandénc dI
codesc zivil o dl dotur o dl rapresentant legal dla strotdra sanitara.

Art. 4

Desposiziuns de tratamént

1. Vigni porsona de majera eté y bona da inténe y oréi pd, scinacaje che ara ess tl dagni da rové
te na situaziun da ne ester nia plii bona da t6 instéssa na dezijiun, méte jo sia orenté por ci che
reverda i trataménc sanitars tles Desposiziuns de tratamént y ince dé pro o refodé moséres de
diagnosa o terapies y trataménc sanitars singui, do avéi ciafé dal dotur les informaziuns adeguades
son les conseguénzes de slia dezijiun. Impli ddra ince dant na porsona de slia créta che la
sostituésces y la rapresentéies tles relaziuns cun le dotur y les strotdres sanitares.

2. La porsona de créta méss ester de majera eté y bona da inténe y oréi. Ara azetéia siia
nominaziun cun la sotescriziun dles Desposiziuns de tratamént o cun n at suzessif che végn injunté
ales Desposiziuns de tratamént. Ala porsona de créta ti végnel dé na copia dles Desposiziuns de
tratamént. La porsona de créta pd renunzié a siia nominaziun cun n at scrit che ti végn comuniché
ala porsona che 4 fat les desposiziuns.

3. L'inciaria ala porsona de créta pd gni revocada te vigni momént dala porsona che a fat les
desposiziuns cun les medemes modalités preodiides por la nominaziun y zénza messéi motivé.



4. Sce tles Desposiziuns de tratamént ne végnel nia dé dant na porsona de créta o sce chésta a
renunzié ala nominaziun o é morta o n'é nia plii bona da capi y da oréi mantégn les Desposiziuns de
tratamént impd stia faziun por ci che reverda la orenté dla porsona che les 4 fates. Tl caje de bojégn
nominéia le vicar de ghiravanza n aministradu de sostégn aladé dla seziun | dl titul XIl dl prom liber dl
codesc zivil.

5. Mantignin ci che végn preodii dal articul 1, coma 6, méss le dotur respeté les Desposiziuns
de tratamént; a 6na cun la porsona de créta pdl indere dald6t o en pert ne tigni nia cunt de chéstes,
sce al é tler che ares é inadatades o ne ti corespogn nia ala condiziun clinica atuala dl paziént o al é
terapies, che ne é nia ciamé prevedibles canche les desposiziuns é gniides sotescrites, che pita
poscibilités concretes de mioramént dles condiziuns de vita. Sce la porsona de créta y le dotur n'é
nia bogn da se gni, végnel operé alado dl articul 3, coma 5.

6. Les Desposiziuns de tratamént méss gni metiides jo tres n at publich o scritéra privata
autenticada o tres scritdra privata che méss gni dada jo personalménter dala porsona che les 8 meti
jo tl ofize anagrafich de so comun de residénza, che se criizia dl'anotaziun te n register aposta,
olache al n'é un, o tles strotores sanitares, sce al é les condiziuns odiides danfora dal coma 7. Ares é
alediades dal'oblianza de registraziun, dala cuta de bol y da vigni ater tribut, cuta, dért y tassa. Sce
les condizuns fisiches dl paziént ne le lascia nia pro, pd les Desposiziuns de tratamént gni portades a
espresciun tres na registraziun video o injins che ti conzed ala porsona cun handicap da comuniché.
Cun les medemes formes pores gni renovades, mudades y revocades te vigni momént. Ti caji olache
por rajuns d'emergénza y prescia ne vara nia da revoché les Desposiziuns de tratamént cun les
formes odiides danfora dales frases da denant, pdéres gni revocades cun na detlaraziun a usc piada
do o tuta so tres na registraziun video da n dotur, tla presénza de dui testemoni.

7. Les regiuns che adotéia modalités telematiches de gestiun dla tascia clinica o dl fascicul
sanitar eletronich o d'atres modalités informatiches de gestiun di dac dla porsona scrita ite tl Sorvisc
sanitar nazional pd, cun n so at, regolamenté la racoilida dles copies dles Desposiziuns de tratamént,
cun lapré l'indicaziun dla porsona de créta, y so inserimént tla banca dac, mo méss a vigni moda ti
lascé ala porsona che sotescri la liberté da chiri fora sce nen dé j6 na copia o ma dé dant olache ares
é da ciafé.

8. Te sessanta dis dala data de jida en forza de chésta lege se criizia le Minister dla sanité, les
regiuns y les aziéndes sanitares da informé, ince son sies plates internet, dla poscibilité da méte jo
les Desposiziuns de tratamént son la basa de chésta lege.

Art. 5

Planifiché deboriada les cures

1. Tl caje de na maratia cronica che porta al'invalidité o de na maratia che va inant zénza ester
da tigni s6 y cun na burta prognosa po le paziént y le dotur planifiché deboriada les cures, alad6 dla
relaziun preodiida dal articul 1, coma 2, en previjiun de n agravamént dla condiziun dl paziént; a
chésta planificaziun méss le dotur y I'echipa sanitara se tigni sce le paziént ess da rové tla condiziun
da ne ester nia pli bun da porté a espresciun so conséns o da ne ester nia pli bun da capiy oréi.

2. Le paziénty, sce al é a 6na, st familiars o la pert dl'uniun zivila o le partner de vita o na
porsona de créta végn informa te na manira adeguada aladé dl articul 1, coma 3, dantad6t sén le



svilup poscibl dla patologia, son ci che le paziént pd s'aspeté realisticaménter por ci che reverda la
cualité dla vita, son les poscibilités cliniches da antergniy son les cures paliatives.

3. Le paziént porta a espresciun so conséns son ci che végn porté dant dal dotur alad6 dl coma
2 y siies intenziuns s6n co che ara dess ji inant, cun lapré ince I'indicaziun eventuala de na porsona
de créta.

4. Le conséns dl paziént y l'indicaziun eventuala de na porsona de créta preodiida dal coma 3,
végn portd a espresciun por scrit o, sce les condiziuns fisiches dl paziént ne le lascia nia pro, tres na
registraziun video o injins che ti conzed ala porsona cun handicap da comuniché, y végn metis tla
tascia clinica y tl fascicul sanitar eletronich. La planificaziun dles cures pé gni ajornada man man che
la maratia va inant, sén domanda dl paziént o son conséi dl dotur.

5. A dic i aspec che ne végn nia espressaménter regolamenta da chésc articul végnel apliché
les desposiziuns dl articul 4.

Art. 6

Norma transitora

1. Chésta lege vel ince por i documénc che é gnlis metis jo dan la data de jida en forza de chésta
lege dala porsona che i 4 sotescrit por porté a espresciun siia orenté por ci che reverda trataménc
sanitars y i 4 dd jo tl comun de residénza o pro n notar.

Art. 7

Clausola de degéna mudaziun finanziara

1. Les aministraziuns publiches interessades se criizia dl'atuaziun dles desposiziuns de chésta lege tl
cheder dles ressurses umanes, stromentales y finanziares a desposiziun tla legislaziun varénta y, a
vigni moda, zénza spéises ndies o de majeres spéises por la finanza publica.

Art. 8
Relaziun ales Ciamenes

1. Le Minister dla sanité ti ména inant ales Ciamenes, cina ai 30 d'auri de vigni ann, pian ia dal ann do
chél da ségn canche chésta lege va en forza, na relaziun son I'aplicaziun de chésta lege. Les regiuns
méss dé les informaziuns che 6 ester cina de fora de vigni ann son la basa de chestionars metis a
desposiziun dal Ministere dla sanité.

Son chésta lege végnel metii le sigil dl Stat y ara végn metiida tla Racoilida ofiziala dles normes dla
Republica taliana. Vignun a chél che al ti speta é oblié da la respeté y da la fa respeté scidche lege dI
Stat.



